
Gaukurinn
Fréttabréf Skeiða- og Gnúpverjahrepps

Opnunartími sundlauganna 
Neslaug: miðvikudaga 17-22 og laugardaga 13-18

Skeiðalaug: mánud. 16-21 fimmtud. 16-21 og laugard. 10-15

3.árg. 9.tbl. október 2023

Opnunartími á gámasvæðinu í Árnesi
miðvikudaga 14:00-17:00 og laugardaga 12:00-15:00
Grenndargámar við sundlaugina í Brautarholti og Félagsheimilið í Árnesi opnir allan sólarhringinn

Pistill frá 
sveitarstjóra

Það er gaman að segja frá því að í lok 
síðustu viku þá veitti Umhverfisstofnun 
framkvæmdaleyfi til uppbyggingar á 
Fjallaböðunum. Þetta var síðasta leyfið til 
þess að framkvæmdir gætu hafist af fullum 
krafti. Jarðvinna mun því hefjast á næstu 
dögum og vonandi tekst að klára hana áður 
en veturinn skellur á. Síðan er stefnt á að 
uppsteypa á Fjallaböðunum hefjist næsta 
vor. Það er mikið ánægjuefni eftir hátt í 
áratug frá því hugmyndin varð til að nú sé 
loksins þessi mikla uppbygging að hefjast. 
Við getum því farið að hlakka til að baða 
okkur í Fjallaböðunum í Þjórsárdal árið 
2026.
Verkefni haustsins hafa farið af stað 
af fullum krafti. Fyrir ári síðan var ég 
að fóta mig í fyrsta sinn á vettvangi 
sveitarstjórnarmálanna og í hlutverki 
sveitarstjóra. Það má með sanni segja að 
þrátt fyrir stuttan tíma í starfi, þá er ég 
reynslunni ríkari og gaman að takast á við 
verkefnin framundan.
Við höfum nú klárað að bora nýja 
heitavatnsholu í Brautarholti. Allt gekk 
þetta frekar illa fyrstu vikurnar sökum 
fjölmargra vatnsæða með köldu vatni sem 
þurfti að bora í gegnum. Á endanum tókst 
verkið vel, ný hola er tilbúin sem er 123 
metra djúp og mælist hitinn í botni holunnar 
72,5 gráður. Vatnsmagnið var mikið, 
svo mikið að sækja þarf öflugri búnað til 
að magnmæla holuna. Ljóst er að nýja 
holan mun geta sinnt allri heitavatnsþörf í 
Brautarholti til næstu áratuga.
Í síðasta mánuði var skrifað undir 
tímamóta samning um vikurnámurnar í 
Búrfelli. Samningurinn gildir í allt að 15 

ár og skilar að lágmarki 372 milljónum á 
samningstímanum fyrir efnistökuna. Verði 
samningurinn fullnýttur getur hann að 
hámarki skilað tæplega 1,4 milljarði sem er 
mikið fagnaðarefni. Ég tel mig geta fullyrt 
að aldrei áður hefur verið gerður jafn 
verðmætur samningur í sveitarfélaginu um 
nýtingu á námuréttindum.
Það hefur verið mikil vinna allt þetta ár 
hjá Samtökum orkusveitarfélaga. Ég hef 
leitt vinnu sem formaður starfsnefndar 
sem fékk það hlutverk að móta tillögur til 
breytinga á skattaumhverfi orkuvinnslu 
á Íslandi. Vinnunni er lokið og liggja 
fyrir full útfærðar hugmyndir að því 
hvernig skuli skilgreina nærumhverfi 
orkuvinnslu, hverjir tekjustofnarnir eiga 
að vera og hvernig skuli skipta tekjunum 
til sveitarfélaganna. Verulega hefur hallað 
á sveitarfélögin, enda sýna útreikningar 
Háskólans á Bifröst að ef skattaumhverfið 
væri sambærilegt og í Noregi, þá væru 
tekjur sveitarfélaga af orkuvinnslu 800% 
hærri. Nú liggur fyrir að von er á frumvarpi 
inn á Alþingi í nóvember þar sem vænta má 
breytinga á núverandi skattaumhverfi. Það 
er því ögurstund framundan, mun Alþingi 

hafa kjart til að leiðrétta þá ósanngjörnu 
lagaumgjörð sem hefur verið til staðar 
gagnvart sveitarfélögunum í áratugi og 
þannig leggja grunninn að uppbyggingu 
nærumhverfis orkuvinnslu og tryggja 
farsæl orkuskipti fyrir árið 2040.
Síðasta vetur unnum við nýja skólastefnu og 
tókum þá ákvörðun að í framtíðinni verður 
heildstæður grunnskóli í Þjórsárskóla 
1-10. bekk. Í þessum mánuði gerum við 
ráð fyrir að taka ákvörðun um hvenær 
breytingin muni eiga sér stað og hefja 
strax undirbúning á því ásamt því að byrja 
að innleiða nýju skólastefnuna. Við ætlum 
okkur að fara í gagngera endurhönnun á 
Þjórsárskóla og gera hann að nýjum skóla. 
Einnig er framundan að hanna stækkun 
á skólanum til framtíðar. Sérstaklega 
spennandi vegferð í skólamálum hjá okkur 
framundan.
Í síðasta mánuði hélt ég erindi á 
vindorkuráðstefnu KPMG sem hét Farsi 
orkuvinnslu á Íslandi. Það er margt í 
umhverfi orkuvinnslunnar sem mér finnst 
vera farsakennt og ef einhver hefur áhuga 
á að sjá erindið er upptaka af því á www.
kpmg.is.

Fjármálaráðstefna sveitarfélaganna var 
haldin í lok september. Það má segja að 
hún sé árshátíð sveitarstjórnarfólks, full af 
fróðlegum erindum og gott að geta sótt í 
reynslu annarra sveitarstjórnarfulltrúa um 
land allt.
Það hefur verið ánægjulegt að fylgjast 
með breytingunum á Skeiðalaug og með 
hverri vikunni sem múrararnir eru að 
störfum verður stærri hluti af húsinu eins 
og nýr. Á næstu dögum hefst uppsetningin 
á nýju heitu pottunum sem vonandi klárast 
í þessum mánuði. Þá verður Skeiðalaug 
orðið glæsilegt SPA og sundlaug sem við 
eigum eftir að njóta um ókomna tíð. Verið 
er að teikna viðbygginguna sem verður 
byggð yfir planið að neðanverðu og mun 
þar verða um 225fm Crossfitt salur. Ég 
er bjarsýnn á að sjá viðbygginguna rísa 
áður en árið er á enda og með því leggjum 
við grunninn að því að verða hraustasta 
sveitarfélagið :)
Að lokum vil ég hvetja sem flesta til 
að mæta á Snitzel kvöld Lions þann 
14. október en nánari upplýsingar eru á 
baksíðunni í blaðinu.

Kveðja, 
Haraldur Þór Jónsson

Úrval af hunda- og kattafóðri

Fréttabréf Skeiða- og Gnúpverjahrepps kemur út um hver mánaðarmót og er dreift 
á öll heimili í sveitarfélaginu. Hægt er að kaupa auglýsingar í blaðið og skal senda 
auglýsingar og aðsendar greinar til gaukurinn@skeidgnup.is
Útgefandi: Skeiða- og Gnúpverjahreppur.  Ábyrgðarmaður: Haraldur Þór Jónsson 

 

Leikdeild UMF Bisk.  

frumsýnir barna- og fjölskylduleikritið  

 

 
eftir Skúla Rúnar Hilmarsson og Örn Alexandersson, 

með nýrri tónlist eftir Stefán Þorleifsson 

í leikstjórn Ólafs Jens Sigurðssonar. 

 

Sýnt í Aratungu: 

Frumsýning: Laugard. 21. október kl. 14.00  

Sunnudaginn 22. október kl. 15.00 

Miðvikudaginn 25. október kl. 19.30 

Miðvikudaginn 1. nóvember kl. 19.30 

Sunnudaginn 5. nóvember kl. 15.00  

Laugardaginn 11. nóvember kl. 14.00 

Laugardaginn 11. nóvember kl. 17.00 

Sunnudaginn 12. nóvember kl. 15.00  

Laugardaginn 18. nóvember kl. 14.00 

Laugardaginn 18. nóvember kl. 17.00 

Sunnudaginn 19. nóvember kl. 15.00  

 

Miðasala á tix.is, en einnig er hægt að panta miða með tölvupósti hjá leikdeildumfbisk@gmail.com 
eða með því að hringja í stjórn leikdeildar eftir kl. 17, Aðalheiður s. 616 9389, Sigurjón s. 846 7048, 
Eyrún s. 865 9289, Unnur s. 849 3593 

Sveitarfélagið þarf þjónustu fjölmargra verktaka við hin ýmsu verk sem 
þarf að vinna í sveitarfélaginu. Ert þú smiður, rafvirki, pípari, dúkari, múrari, 
málari, húsgagnasmiður, verkfræðingur, arkitekt, vélaverktaki, suðumaður 
og/eða býður þú uppá þjónustu sem sveitarfélagið gæti þurft á að halda?

Eins og margir þekkja er ekki alltaf auðvelt að fá iðnaðarmenn eða verktaka 
til að sinna verkefnum sem koma upp reglulega. Í undirbúningi er að gera 
þjónustusamning við alla þá verktaka sem sveitarfélagið fær til að vinna 
fjölmörg af þeim verkefnum sem þarf að leysa frá degi til dags. Framundan 
er mikil uppbygging og fjölmörg verkefni sem þarf að vinna og leysa.

Við óskum eftir öllum þeim sem hafa áhuga á að taka að sér verkefni fyrir 
sveitarfélagið, hvort sem þau eru smá eða stór, að hafa samband og koma 
á framfæri þeirri þjónustu sem þú telur þig geta boðið.

Nánari upplýsingar gefur Haraldur Þór Jónsson, sveitarstjóri á netfanginu 
haraldur@skeidgnup.is eða í síma 779-3333.

Nánari upplýsingar um sveitarfélagið má sjá á heimasíðu 
sveitarfélagsins www.skeidgnup.is 

Ert þú verktaki
og villt vinna fyrir sveitarfélagið ?  



Bls 6 Gaukurinn

Söngsveitin Tvennir tímar, er blandaður kór eldra fólks í 
uppsveitum Árnessýslu. Söngstjóri er Stefán Þorleifsson.

 

Æfingar eru einu sinni í viku, 
á miðvikudögum kl.13.30-15.00

í Félagsheimili Hrunamanna á Flúðum.   

Við í Tvennum tímum viljum hvetja alla sem hafa yndi af 
söng að koma með og taka þátt í góðum félagsskap.

Frekari upplýsingar hjá Magnúsi H.Sig.
sími 862-3674 eða öðrum kórfélögum.

Stjórnin.

NNeesseeyy  eehhff..  
3300  áárraa  

8. Þáttur: september
Það eru liðnir tveir mánuðir. Þessi 
undarlegi maður, Jónas, hafði látið 
okkur hlaupa um og elta uppvakningana 
í meira en  tvær vikur. Við hættum því 
eftir að uppvakningur sem sá okkur, 
benti okkur að koma til sín. Ég veit 
að það hljómar asnalega en það er 
það sem gerðist. Hann benti okkur á 
að koma til sín. Við fylgdum honum 
eftir og að lokum, eftir langa göngu, 
komum við að risastórri holu. Holan 
var full af uppvakningum sem komust 
ekki uppúr henni. Bjarki sagði mér að 
hann hefði séð skólastjórann þar. Við 
vorum að labba niður að holunni þegar 
einn uppvakningur rétti okkur blað 
og muldraði eitthvað óskiljanlegt. Á 
blaðinu stóð, á mjög lélegri íslensku:

FinIð StaÐiN Sem DemAnnTurIn Er, 
AnarS MuNið ÞIð HverVa AtuR.
XOXO – Karlsson

Ég skildi ekki neitt í þessu, en svo 
datt mér eitt í hug. Kannski var þessi 
demantur, sem Karlsson minntist á, 
eitthvað sérstakur. Kannski þurfti hann 
demantinn til að lifa af. Það hlaut að vera 
þannig. Á endanum laumuðumst við 
Bjarki og Stef í burtu og komum aftur 
til baka, að staðnum sem við höfðum 
falið okkur. Það var í kjallaranum í 
húsinu hans Jónasar. Jónas var mjög 
ósáttur þegar við komum til baka. 

„ÞAÐ SÁST TIL YKKAR“ gargaði 
hann að okkur þegar við vorum búinn 
að tala saman. „Við vitum EKKERT 
um þessi skrímsli. Kannski fjölga þau 
sér með því að bíta og klóra, kannski 
með því að anda, við vitum EKKERT!“ 
sagði hann loks. Hann hrifsaði bréfið 
úr höndunum á mér „Láttu mig hafa 
bréfið, ég verð að skoða það nánar. 
Farið inn í herbergin ykkar“. Enginn 
okkar hreyfði sig. „NÚNA“! gargaði 
hann og við hlupum að herbergjunum. 
Ég sat á rúminu mínu í smá stund. 
Skyndilega heyrði ég hljóð sem 
hljómaði eins og að lykili væri stungið 
í skrárargatið á hurðinni að herberginu 
mínu. Ég reyndi að opna hurðina, en 
hún var læst. „Ekki reyna þetta einu 
sinni, ég er búinn að læsa ykkur inni. 
Það er vegna ykkar eigin öryggis og 
míns líka. Ég veit ekki hvort þið eruð 
veik eða ekki. Ég kem með mat og fötu 
og sting í gegnum lúguna“. Það var þá 
sem ég tók eftir því að á hurðinni var 
hundalúga. Ég trúði þessu varla, ég var 
læstur inni og gat mögulega orðið að 
uppvakningi. Þetta var það versta sem 
gat gerst.

Höfundur
Bergur Tjörvi Bjarnason,

Hraunbrún

Gamla dularfulla húsið

Skeiðalaug 
 
 

Opnunartími: 
Mánudaga 16:00 – 21:00 

Fimmtudaga 16:00 – 21:00 

Laugardaga 10:00 – 15:00 
Miklar endurbætur hafa verið gerðar á húsinu í sumar og er 

enn verið að vinna í þeim. Á næstu vikum koma tveir nýir 
heitir pottar og þurrgufa. Einnig verður flísalagt kantinn á 
sundlauginni. Opið verður eins mikið og hægt er á meðan 

framkvæmdir standa yfir. 

Sjáumst í Skeiðalaug! 

Obbosí !!

Obbosí !!

Hér kemur ein obbosí mynd. 
Þetta er að vísu ekki í okkar sveitarfélagi né íbúi sveitarfélagsins.

 
Ég fékk útkall varðandi oltinn bíl á Kjalvegi.

Ferðamaður frá Hong Kong.
Fyrsta sem maður hugsar er:

Vonandi er bíllinn ekki lengst útaf.
Vonandi er bíllinn ekki í mikilli brekku

eða umvafinn stórgrýti.
 Maður átti bágt með að trúa eigin augum en

bíllinn var á hvolfi á miðjum kjalvegi.
 

Allir komu ómeiddir frá þessu slysi.
Bkv, Axel

Sveitarstjórn 2022-2026. 27. fundur 6. september 
2023 kl. 09:00
Mættir: Haraldur Þór Jónsson oddviti, Vilborg 
Ástráðsdóttir, Bjarni Hlynur Ásbjörnsson, Karen 
Óskarsdóttir og Sigríður Björk Gylfadóttir - í 
fjarveru Gunnars Arnar Marteinssonar.
Fundargerð ritaði: Sylvía Karen Heimisdóttir
Spurðist oddviti fyrir um hvort athugasemdir væru 
við fundarboðið, svo reyndist ekki vera.
Mál til afgreiðslu og umfjöllunar:
1. Skýrsla sveitarstjóra á 27. sveitarstjórnarfundi
Byggðaþróunarfulltrúi uppsveita hóf störf 4. 
september.
Gróðurhús Landnýtingar.
Aðalfundur Hitaveitu Gnúpverja.
Vinna í starfsnefnd samtaka orkusveitarfélaga.
Fundur með HSU.
Húsnæðisþing HMS.
Undirskrift samnings við Landnýtingu ehf.
Áframhald vinnu við deiliskipulag í Árnesi.
Heimreiðar í sveitarfélaginu.
Staða framkvæmda í:
Leikholti, Skeiðalaug, Hitaveitu Brautarholts.
Fjármálaráðstefnan og ársþing SASS.
2. Jafnlaunastefna Skeiða- og Gnúpverjahrepps
Lögð fram til síðari umræðu jafnlaunastefna Skeiða- 
og Gnúpverjahrepps. Fyrri umræða fór fram 1. mars 
sl. Stefnan byggir á jafnréttisáætlun sveitarfélagsins 
og hefur hefur fengið umræðu í Velferðar- og 
jafnréttisnefnd sveitarfélagsins.
Sveitarstjórn Skeiða- og Gnúpverjahrepps 
samþykkir með 5 atkvæðum jafnlaunastefnu 
Skeiða- og Gnúpverjahrepps sem gildir til lok árs 
2027.
3. Áherslulisti Sveitarfélaga v. uppbyggingu 
ferðamannastaða
 Umsóknarfrestur í framkvæmdasjóð ferðamanna 
er 5. október ár hvert. Skilafrestur á áherslulista 
sveitarfélaganna er 15. september. Umræða 
tekin um á hvaða ferðamannastaði í Skeiða- og 
Gnúpverjahreppi skuli leggja áherslu á næstu árin.
Sveitarstjórn vísar erindinu til umfjöllunar í 

atvinnu- og samgöngunefnd og felur jafnframt 
þjónustufulltrúa skrifstofu að auglýsa eftir 
frekari hugmyndum frá íbúum sveitarfélagsins að 
frekari áfangastöðum og verkefnum. Sveitarstjórn 
felur þjónustufulltrúa að skila inn áherslulista 
sveitarfélaganna í framhaldi af umfjöllun 
nefndarinnar.
4. Ársþing SASS - tilnefning fulltrúa
Ársþing SASS er haldið í Vík dagana 26. og 27. 
október. Skeiða- og Gnúpverjahreppur þarf að 
tilnefna þrjá fulltrúa á þingið ásamt því að tilnefna 
einn fulltrúa á aðalfund Sorpstöðvar Suðurlands
Sveitarstjórn Skeiða- og Gnúpverjahrepps skipar 
Harald Þór Jónsson, Bjarna H. Ásbjörnsson og 
Gunnar Örn Marteinsson til að vera fulltrúar 
Skeiða- og Gnúpverjahrepps á Ársþingi SASS. 
Einnig skipar sveitarstjórn Harald Þór Jónsson 
til að vera fulltrúi á aðalfundi Sorpstöðvar 
Suðurlands.
5. Forsendur fjárhagsáætlana sveitarfélaga 
2024-2027
 Framundan er vinna við fjárhagsáætlun fyrir árin 
2024-2027. Lagt fram minnisblað frá Sambandi 
íslenskra sveitarfélaga með helstu lykil forsendum 
til stuðnings við komandi vinnu fjárhagsáætlunar.
6. Svar frá stjórn RARIK vegna áskorunar 
sveitarstjórnar Skeiða- og Gnúpverjahrepps
 Á fundi sveitarstjórnar Skeiða- og Gnúpverjahrepps 
þann 16. ágúst 2023 var bókuð áskorun til stjórna 
Landsvirkjunar, Landsnets og Rarik. Borist hefur 
svar frá stjórn Rarik við áskorunni og er það lagt 
fram til kynningar. Ekki hefur enn borist svar frá 
stjórn Landsvirkjunar né stjórn Landsnets.
7. Beiðni um skólavist í Skeiða- og 
Gnúpverjahreppi
 Lögð fram beiðni um skólavist fyrir skólaárið 2023-
2024 fyrir nemanda sem ekki hefur lögheimili í 
sveitarfélaginu.
Sveitarstjórn Skeiða- og Gnúpverjahrepps 
samþykkir með 5 atkvæðum beiðni um skólavist 
utan lögheimilissveitarfélags.
8. Neslaug - rekstrarform

Öll almenn jarðvinna     Ólafsvellir ehf     Sími 897-5997

Í rúmlega 12 ár hefur Eyþór Brynjólfsson séð um 
rekstur Neslaugar. Núverandi samningur rennur 
út 31.desember 2023 og hefur Eyþór tilkynnt 
sveitarstjóra að hann óskar ekki eftir framlengingu á 
samningi um rekstur Neslaugar. Það liggur því fyrir 
að rekstur Neslaugar fer aftur til sveitarfélagsins frá 
og með 1. janúar 2024.
Sveitarstjórn þakkar Eyþóri Brynjólfssyni kærlega 
fyrir hans störf í þágu sveitarfélagsins síðustu ár.
9. Greinagerð vegna mögulegrar 
frumkvæðisathugunar IRR
 Hinn 19. júní 2023 barst Innviðaráðuneytinu 
stjórnsýslukæra/beiðni um frumkvæðisathugun 
vegna rammasamkomulags frá 2008 milli Skeiða- 
og Gnúpverjahrepps og Landsvirkjunar. Kæran var 
lögð fyrir sveitarstjórn 2. ágúst 2023 til kynningar og 
hefur lögfræðingur sveitarfélagsins svarað kærunni 
með meðfylgjandi greinagerð.
Í ljósi þess að Sigrún Bjarnadóttir hefur 
kært rammasamkomulagið frá 2008, á milli 
Landsvirkjunar og Skeiða- og Gnúpverjahrepps v/
undirbúnings Hvammsvirkjunar, telur sveitarstjóri 
mikilvægt að allar upplýsingar verði birtar er snúa 
að undirbúningi Hvammsvirkjunar. Sveitarfélagið 
hefur birt öll gögn og alla samninga er varðar 
málið en samningur um bætur, dagsettur 20. júní 
2008, sem Sigrún Bjarnadóttir og Landsvirkjun 
gerðu hefur ekki verið gerður opinber. Í þinglýstri 
yfirlýsingu milli Landsvirkjunar og Sigrúnar 
Bjarnadóttur, undirritaðri 20. júní 2008, kemur 
skýrt fram að Sigrún Bjarnadóttir heimilar allar 
framkvæmdir til að reisa og reka Hvammsvirkjun á 
sínu landi, Fossnesi gegn greiðslu bóta skv. samningi 
undirrituðum 20. júní 2008. Sveitarstjóri hefur sent 
áskorun til Landsvirkjunar og Sigrúnar Bjarnadóttur 
um að birta samning um bætur, dags. 20. júní 2008, 
til að öll gögn séu gerð opinber.
10. Salerni við tjaldsvæði í Brautarholti
Fyrir liggur að fjarlægja þarf salerni sem voru á 
tjaldsvæðinu í Brautarholti. Borist hefur erindi 
frá Jónasi Yngva Ásgrímssyni um að hvort hann 
geti fengið þessi salerni, annað eða bæði til eigin 
nota. Þá myndi hann sjá um að fjarlægja húsin 
sveitarfélaginu að kostnaðarlausu.
Sveitarstjóra falið að skoða hvort hægt sé að nýta 
húsin í rekstri sveitarfélagsins. Sé ekki þörf fyrir 
nýtingu húsanna að hluta eða í heild heimilar 
sveitarstjórn Skeiða- og Gnúpverjahrepps með 5 

atkvæðum að auglýsa húsin til sölu gegn því að 
verða fjarlægð.
11. Erindi frá Hrunaprestakalli
Beiðni frá Hrunaprestakalli um styrk til 
æskulýðsstarfs starfsveturinn 2023-2024 fyrir 
nemendur í 8. bekk. Óskað er eftir styrk að 
upphæð 10.000 kr. á hvert barn á þessum aldri í 
sveitarfélaginu.
Sveitarstjórn bendir á að starfið sem óskað er eftir 
styrk í fellur undir skilyrði fyrir frístundastyrk 
Skeiða- og Gnúpverjahrepps. Öllum er því 
heimilt að nýta hluta af sínum frístundastyrk í 
æskulýðsstarf Hrunaprestakalls. Erindinu er þar 
með hafnað.
12. Tilkynning um aðalfund fulltrúaráðs 
Eignarhaldsfélags Brunabótafélags Íslands
Lögð fram tilkynning til aðildarsveitarfélaga 
Eignarhaldsfélagsins Brunabótafélag Íslands um að 
í samræmi við 10. gr laga 68/1994 um EBÍ verður 
aðalfundur fulltrúaráðs félagsins haldinn á Berjaya 
Reykjavík Natura Hótel föstudaginn 6. október 
næstkomandi kl. 10.30.
13. Skipan í milliþinganefndir fyrir komandi 
ársþing SASS
Skipan þingfulltrúa í milliþinganefndir byggir 
á slembiúrtaki þeirra sem sóttu ársþing SASS 
2022. Allir fulltrúar í milliþinganefndum taka 
þátt í framvindunni og koma með ábendingar. 
Milliþinganefndir verða kallaðar saman í ágúst/
september nk. Fulltrúar Skeiða- og Gnúpverjahrepps 
eru:
Allsherjarnefnd: Bjarni H. Ásbjörnsson
Fjárhagsnefnd: Haraldur Þór Jónsson
Velferðarnefnd: Karen Óskarsdóttir
14. Fundargerð 264. fundar skipulagsnefndar
Skeiða- og Gnúpverjahreppur: Gljúfurleit 
skálasvæði; Gnúpverjaafréttur; Deiliskipulag - 
2202085
Lögð er fram tillaga deiliskipulags sem tekur til 
skálasvæðisins Gljúfurleit á Gnúpverjaafrétti eftir 
auglýsingu. Markmið deiliskipulagstillögunnar er 
að setja ramma utan um uppbyggingu svæðisins 
og setja skilmála um framtíðaruppbyggingu. Í 
deiliskipulaginu felst m.a. skilgreining tveggja 
byggingarreita, áningarhólfs og vatnsbóls ásamt 
verndarsvæði umhverfis það. Samhliða er 
unnið að breytingu á aðalskipulagi Skeiða- og 
Gnúpverjahrepps. Umsagnir bárust á auglýsingatíma 
tillögunnar og eru þær lagðar fram við afgreiðslu 

málsins ásamt uppfærðum gögnum.
Sveitarstjórn Skeiða- og Gnúpverjahrepps 
samþykkir með 5 atkvæðum framlagt deiliskipulag 
eftir auglýsingu. Sveitarstjórn telur að brugðist hafi 
verið við umsögnum sem bárust vegna málsins með 
fullnægjandi hætti innan gagnanna. Sveitarstjórn 
samþykkir að deiliskipulagið taki gildi með 
birtingu auglýsingar í B-deild Stjórnartíðinda að 
lokinni yfirferð Skipulagsstofnunar í samræmi við 
42. gr. skipulagslaga nr. 123/2010.
Laxárdalur 2 (L166575); byggingarleyfi; eldishús 
mhl 32 - 2307002 ,
Fyrir liggur umsókn Sigurðar U. Sigurðssonar fyrir 
hönd Grís og Flesk ehf., móttekin 30.05.2023, um 
byggingarleyfi fyrir 2.494,3 m2 eldishús mhl 32 í 
Laxárdalur 2 L166575 í Skeiða- og Gnúpverjahreppi. 
Samkvæmt auglýstu starfsleyfi frá því árið 2022 
er núverandi starfsemi með heimild fyrir allt að 
1.200 grísum og 200 gyltum. Samkvæmt teikningu 
má gera ráð fyrir því að umfang eldisins aukist 
um sem nemur 120 stæðum fyrir gyltur. Fjallað er 
um þauleldi alifugla eða svína í lið 1.06 í viðauka 
1 í lögum um umhverfismat framkvæmda- og 
áætlana. Framkvæmd þessi er utan þess sem 
telst háð mati á umhverfisáhrifum. Hins vegar 
eru stöðvar eða bú með þauleldi svína utan þess 
sem tilgreint er í tölul. 1.06 tilkynningarskyld 
til Skipulagsstofnunar vegna hugsanlegra 
umhverfisáhrifa framkvæmdarinnar. Sveitarstjórn 
telur jafnframt æskilegt að umsækjandi vinni 
deiliskipulag sem tekur til framtíðar uppbyggingar 
í Laxárdal auk þeirra takmarkana um og 
umhverfisáhrifa sem uppbygging og rekstur 
á svínabúi getur haft í för með sér. Afgreiðsla 
byggingarleyfis frestað.
Minni-Ólafsvellir L166482; Byggingarheimildir; 
Deiliskipulag - 2302014
Lögð er fram eftir auglýsingu og yfirferð 
Skipulagsstofnunar tillaga nýs deiliskipulags að 
Minni-Ólafsvöllum. Í tillögunni felst skilgreining 
á byggingarreitum umhverfis núverandi hús auk 
þess sem gert er ráð fyrir uppbyggingu hesthúss 
og 3 gestahúsa. Athugasemdir bárust við gildistöku 
málsins frá Skipulagsstofnun og eru þær lagðara 
fram við afgreiðslu málsins ásamt samantekt 
andsvara.
Sveitarstjórn Skeiða- og Gnúpverjahrepps 
samþykkir með fimm atkvæðum framlagt 
deiliskipulag eftir auglýsingu. Að mati 

sveitarstjórnar er ekki ástæða til að bregðast 
sérstaklega við athugasemdum Skipulagsstofnunar 
líkt og fram kemur í samantekt og andsvörum sem 
lögð eru fram við afgreiðslu málsins. Sveitarstjórn 
samþykkir að deiliskipulagið taki gildi með 
birtingu auglýsingar í B-deild Stjórnartíðinda. 
Gögnin verði send Skipulagsstofnun til varðveislu 
í samræmi við 42. gr. skipulagslaga nr. 123/2010
Sultarfit L179883; Fjallasel; Deiliskipulag - 
2205038
Lögð er fram tillaga deiliskipulags sem 
tekur til fjallaselsins Sultarfits á Flóa- og 
Skeiðamannaafrétti eftir auglýsingu. Markmið 
deiliskipulagstillögunnar er að setja ramma utan 
um uppbyggingu svæðisins og setja skilmála um 
framtíðaruppbyggingu. í deiliskipulaginu felst 
m.a. skilgreining byggingarreits, áningarhólfs 
og vatnsbóls ásamt verndarsvæði umhverfis það. 
Samhliða er unnið að breytingu á aðalskipulagi 
Skeiða- og Gnúpverjahrepps. Umsagnir bárust á 
auglýsingatíma tillögunnar og eru þær lagðar fram 
við afgreiðslu málsins.
Sveitarstjórn Skeiða- og Gnúpverjahrepps 
samþykkir með 5 atkvæðum framlagt deiliskipulag 
eftir auglýsingu. Sveitarstjórn telur að brugðist hafi 
verið við umsögnum sem bárust vegna málsins með 
fullnægjandi hætti innan skipulagstillögunnar. 
Sveitarstjórn samþykkir að deiliskipulagið taki gildi 
með birtingu auglýsingar í B-deild Stjórnartíðinda 
að lokinni yfirferð Skipulagsstofnunar í samræmi 
við 42. gr. skipulagslaga nr. 123/2010.
Hallarmúli L178699; Fjallasel; Deiliskipulag - 
2205037
Lögð er fram tillaga deiliskipulags sem 
tekur til fjallaselsins Hallarmúla á Flóa- og 
Skeiðamannaafrétti eftir auglýsingu. Markmið 
deiliskipulagstillögunnar er að setja ramma utan 
um uppbyggingu svæðisins og setja skilmála um 
framtíðaruppbyggingu. Í deiliskipulaginu felst 
m.a. skilgreining byggingarreits, áningarhólfs 
og vatnsbóls ásamt verndarsvæði umhverfis það. 
Samhliða er unnið að breytingu á aðalskipulagi 
Skeiða- og Gnúpverjahrepps. Umsagnir bárust á 
auglýsingatíma tillögunnar og eru þær lagðar fram 
við afgreiðslu málsins. ,
Sveitarstjórn Skeiða- og Gnúpverjahrepps 
samþykkir með 5 atkvæðum framlagt deiliskipulag 
eftir auglýsingu. Sveitarstjórn telur að brugðist hafi 
verið við umsögnum sem bárust vegna málsins með 

fullnægjandi hætti innan skipulagstillögunnar. 
Sveitarstjórn samþykkir að deiliskipulagið taki gildi 
með birtingu auglýsingar í B-deild Stjórnartíðinda 
að lokinni yfirferð Skipulagsstofnunar í samræmi 
við 42. gr. skipulagslaga nr. 123/2010.
Klettur L166522; Fjallasel; Deiliskipulag - 
2205036
Lögð er fram tillaga deiliskipulags sem tekur til 
fjallaselsins Kletts á Flóa- og Skeiðamannaafrétti 
eftir auglýsingu. Markmið deiliskipulagstillögunnar 
er að setja ramma utan um uppbyggingu svæðisins 
og setja skilmála um framtíðaruppbyggingu. Í 
deiliskipulaginu felst m.a. skilgreining tveggja 
byggingarreita, áningarhólfs og vatnsbóls ásamt 
verndarsvæði umhverfis það. Samhliða er 
unnið að breytingu á aðalskipulagi Skeiða- og 
Gnúpverjahrepps. Umsagnir bárust á auglýsingatíma 
tillögunnar og eru þær lagðar fram við afgreiðslu 
málsins.
Sveitarstjórn Skeiða- og Gnúpverjahrepps 
samþykkir með 5 atkvæðum framlagt deiliskipulag 
eftir auglýsingu. Sveitarstjórn telur að brugðist hafi 
verið við umsögnum sem bárust vegna málsins með 
fullnægjandi hætti innan skipulagstillögunnar. 
Sveitarstjórn samþykkir að deiliskipulagið taki gildi 
með birtingu auglýsingar í B-deild Stjórnartíðinda 
að lokinni yfirferð Skipulagsstofnunar í samræmi 
við 42. gr. skipulagslaga nr. 123/2010.
Setrið fjallasel; Flóa- og Skeiðamannaafréttur; 
Deiliskipulag - 2202088
Lögð er fram tillaga deiliskipulags sem tekur til 
fjallaselsins Setursins á Flóa- og Gnúpverjaafrétti 
eftir auglýsingu. Markmiðið með gerð þessa 
deiliskipulags er að setja ramma utan um 
uppbyggingu svæðisins og setja skilmála um 
framtíðaruppbyggingu. Í deiliskipulaginu felst 
m.a. skilgreining byggingarreits og vatnsbóls 
ásamt verndarsvæði umhverfis það. Samhliða er 
unnið að breytingu á aðalskipulagi Skeiða- og 
Gnúpverjahrepps. Umsagnir bárust á auglýsingatíma 
tillögunnar og eru þær lagðar fram við afgreiðslu 
málsins.
Sveitarstjórn Skeiða- og Gnúpverjahrepps 
samþykkir með 5 atkvæðum framlagt deiliskipulag 
eftir auglýsingu. Sveitarstjórn telur að brugðist hafi 
verið við umsögnum sem bárust vegna málsins með 
fullnægjandi hætti innan skipulagstillögunnar. 
Sveitarstjórn samþykkir að deiliskipulagið taki gildi 
með birtingu auglýsingar í B-deild Stjórnartíðinda 

að lokinni yfirferð Skipulagsstofnunar í samræmi 
við 42. gr.skipulagslaga nr. 123/2010.
Tjarnarver fjallasel; Gnúpverjaafréttur; 
Deiliskipulag - 2202087
Lögð er fram tillaga deiliskipulags sem tekur til 
fjallaselsins Tjarnarvers á Gnúpverjaafrétti eftir 
auglýsingu. Markmið deiliskipulagstillögunnar er 
að setja ramma utan um uppbyggingu svæðisins 
og setja skilmála um framtíðaruppbyggingu. Í 
deiliskipulaginu felst m.a. skilgreining tveggja 
byggingarreita, áningarhólfs og tillögu að 
fyrirhuguðu vatnsbóli. Samhliða er unnið 
að breytingu á aðalskipulagi Skeiða- og 
Gnúpverjahrepps. Umsagnir bárust á auglýsingatíma 
tillögunnar og eru þær lagðar fram við afgreiðslu 
málsins.
Sveitarstjórn Skeiða- og Gnúpverjahrepps 
samþykkir með 5 atkvæðum framlagt deiliskipulag 
eftir auglýsingu. Sveitarstjórn telur að brugðist hafi 
verið við umsögnum sem bárust vegna málsins með 
fullnægjandi hætti innan skipulagstillögunnar. 
Sveitarstjórn samþykkir að deiliskipulagið taki gildi 
með birtingu auglýsingar í B-deild Stjórnartíðinda 
að lokinni yfirferð Skipulagsstofnunar í samræmi 
við 42. gr. skipulagslaga nr. 123/2010.
Bjarnalækjarbotnar fjallasel; Gnúpverja-
afréttur; Deiliskipulag - 2202086
Lögð er fram tillaga deiliskipulags sem tekur til 
fjallaselsins Bjarnalækjarbotna á Gnúpverjaafrétti 
eftir auglýsingu. Markmið deiliskipulagstillögunnar 
er að setja ramma utan um uppbyggingu svæðisins 
og setja skilmála um framtíðaruppbyggingu. Í 
deiliskipulaginu felst m.a. skilgreining tveggja 
byggingarreita og áningarhólfs. Samhliða er 
unnið að breytingu á aðalskipulagi Skeiða- 
og Gnúpverjahrepps. Umsagnir bárust á 
auglýsingatíma.
Sveitarstjórn Skeiða- og Gnúpverjahrepps 
samþykkir framlagt deiliskipulag eftir 
auglýsingu. Sveitarstjórn telur að brugðist 
hafi verið við umsögnum sem bárust vegna 
málsins með fullnægjandi hætti innan 
skipulagstillögunnar. Sveitarstjórn mælist til 
þess að deiliskipulagið taki gildi með birtingu 
auglýsingar í B-deild Stjórnartíðinda að lokinni 
yfirferð Skipulagsstofnunar í samræmi við 42. gr. 
skipulagslaga nr. 123/2010.
Skeiðamannafit L179888; Fjallasel; Deiliskipulag 
- 2205039

Lögð er fram tillaga deiliskipulags sem tekur 
til fjallaselsins Skeiðamannafits á Flóa- og 
Skeiðamannafrétti eftir auglýsingu. Markmið 
deiliskipulagstillögunnar er að setja ramma utan 
um uppbyggingu svæðisins og setja skilmála um 
framtíðaruppbyggingu. Í deiliskipulaginu felst m.a. 
skilgreining tveggja byggingarreita, áningarhólfs 
og vatnsbóls ásamt verndarsvæði umhverfis það. 
Samhliða er unnið að breytingu á aðalskipulagi 
Skeiða- og Gnúpverjahrepps. Umsagnir bárust á 
kynningartíma tillögunnar og eru þær lagðar fram 
við afgreiðslu málsins ásamt uppfærðum gögnum. ,
Sveitarstjórn Skeiða- og Gnúpverjahrepps 
samþykkir með 5 atkvæðum framlagt deiliskipulag 
eftir auglýsingu. Sveitarstjórn telur að brugðist hafi 
verið við umsögnum sem bárust vegna málsins með 
fullnægjandi hætti innan skipulagstillögunnar. 
Sveitarstjórn samþykkir að deiliskipulagið taki gildi 
með birtingu auglýsingar í B-deild Stjórnartíðinda 
að lokinni yfirferð Skipulagsstofnunar í samræmi 
við 42. gr. skipulagslaga nr. 123/2010.
Fjallaskálar í Flóa- og Skeiðamannaafrétti 
og Gnúpverjaafrétti; Aðalskipulagsbreyting 
–2207018
Lögð fram tillaga vegna breytingar á aðalskipulagi 
Skeiða- og Gnúpverjahrepps 2017-2029 eftir 
auglýsingu. Fyrirhuguð breyting á aðalskipulagi 
felur í sér breytingu á skipulagi fjallaskála á Flóa- 
og Skeiðamannaafrétti og Gnúpverjaafrétti. Flóa- 
og Skeiðamannaafréttur telst vera milli Stóru-Laxár 
og Fossár að austanverðu og Gnúpverjaafréttar 
milli Fossár og Þjórsár. Svæðið er allt innan 
skipulagssvæðis Skeiða- og Gnúpverjahrepps. 
Skálarnir eru skilgreindir í gildandi aðalskipulagi sem 
afþreyingar- og ferðamannasvæði. Um er að ræða 
skálasvæði og fjallasel: AF16 Klettur (L166522), 
AF17 Hallarmúli (L178699), AF18 Sultarfit 
(L179883), AF19 Skeiðamannafit (L179888), AF20 
Gljúfurleit (L166705), AF21 Bjarnalækjarbotnar 
(L166706), AF22 Tjarnarver (L166707) og AF23 
Setrið (L166521). Að auki er bætt við skálum í 
greinargerð aðalskipulags þar sem ekki er gert 
ráð fyrir frekari uppbyggingu en heimilt verði að 
viðhalda núverandi mannvirkjum. Markmiðið með 
aðalskipulagsbreytingunni er að fjölga gistiplássum 
í fjallaskálum í samræmi við stefnu gildandi 
aðalskipulags. Verið er að setja ramma utan um 
mannvirki á hverju svæði fyrir sig og uppbyggingu 
þeirra og viðhaldi til framtíðar. Vatnsverndarsvæði 

skálanna eru sett inn á uppdrátt aðalskipulags og 
einnig er heimild veitt fyrir minniháttar efnistöku 
vegna úrbóta á aðkomuvegum.
Sveitarstjórn Skeiða- og Gnúpverjahrepps 
samþykkir með 5 atkvæðum framlagða breytingu 
á aðalskipulagi eftir auglýsingu. Umsagnir 
og athugasemdir bárust við tillöguna á 
auglýsingatíma hennar og eru þær lagðar fram 
við afgreiðslu málsins ásamt samantekt andsvara 
og viðbragða. Að mati sveitarstjórnar hefur verið 
brugðist við þeim umsögnum og athugasemdum 
sem bárust við málið með fullnægjandi hætti 
innan meðfylgjandi samantektar og greinargerðar 
skipulagstillögunnar. Sveitarstjórn mælist til þess 
við Skipulagsfulltrúa UTU að málið verði sent 
Skipulagsstofnun til samþykktar og samþykkir að 
aðalskipulagsbreytingin taki gildi með birtingu 
auglýsingar í B-deild Stjórnartíðinda í samræmi 
við 3. mgr. 32. gr. skipulagslaga nr. 123/2010.
Þéttbýlið Árnesi í landi Réttarholts; Heiðargerði 
og Hamragerði; Aukin byggingarheimild; 
Deiliskipulagsbreyting – 2303076.
Lögð er fram tillaga deiliskipulagsbreytingar sem 
tekur til þéttbýlisins að Árnesi. Í breytingunni 
felst að byggingarheimildir á íbúðalóðum við 
Heiðargerði og Hamragerði eru rýmkaðar. Heimilt 
verður að vera með kjallara á íbúðarlóðum þar sem 
aðstæður og landhæð gefa tilefni til.
Skeiða- og Gnúpverjahreppur samþykkir 
með 5 atkvæðum framlagðar breytingar á 
deiliskipulagi svæðisins og mælist til þess að 
málið fái málsmeðferð á grundvelli 2. mgr. 43. gr. 
skipulagslaga nr. 123/2010 er varðar óverulega 
breytingu á deiliskipulagi. Þar sem um svo óveruleg 
frávik er að ræða að hagsmunir nágranna skerðist 
í engu hvað varðar landnotkun, útsýni, skuggavarp 
eða innsýn og þar sem engir aðrir hagsmunaaðilar 
eru innan svæðisins en umsækjandi er ekki talin 
þörf á grenndarkynningu.
15. Fundargerð 5. fundar Velferðar- og 
jafnréttisnefndar
Fundargerð lögð fram til kynningar.
16. Umsögn Samtaka orkusveitarfélaga til 
starfshóps um skattlagningu orkumannvirkja
Umsögn Samtaka orkusveitarfélag til starfshóps 
um skattlagningu orkumannvirkja lögð fram til 
kynningar.
17. Fundargerð 7. fundar Byggðasafns Árnesinga
Fundargerð lögð fram til kynningar.



www.skeidgnup.is

18. Fundargerðir 59., 60. og 61. funda Bergrisans 
bs. Fundargerðir lagðar fram til kynningar.
19. Fundargerð starfsnefndar Samtaka 
orkusveitarfélaga 22. og 25. ágúst 2023
Fundargerðir lagðar fram til kynningar.
20. Fundargerð 12. fundar framkvæmdastjórnar 
Héraðsnefndar Árnesinga
Fundargerð lögð fram til kynningar.
Fundi slitið kl. 11:15. Næsti fundur sveitarstjórnar 
ákveðinn þriðjudaginn 19. september, kl. 9.00, í 
Árnesi.
Sveitarstjórn 2022-2026. 28. fundur 19. 
september 2023 kl. 09:00
Mættir: Haraldur Þór Jónsson, Vilborg Ástráðsdóttir
Gunnhildur F. Valgeirsdóttr - í fjarveru Bjarna Hlyns 
Ásbjörnssonar, Gunnar Örn Marteinsson, Axel Á. 
Njarðvík - í fjarveru Karenar Óskarsdóttur
Fundargerð ritaði: Sylvía Karen Heimisdóttir
Spurðist oddviti fyrir um hvort athugasemdir væru 
við fundarboðið, svo reyndist ekki vera.
Mál til afgreiðslu og umfjöllunar:
1. Skýrsla sveitarstjóra á 28. sveitarstjórnarfundi
Fundur vegna Hrútmúlavirkjunar.
Íbúafundur um virkjun í Vörðufelli.
Starfsmannafundir í Þjórsárskóla.
Vatnsveitufélagið Suðurfall.
Hitaveita Áshildarmýrar.
Fundur með Envalys.
Undirbúningur lóðaúthlutunar í Brautarholti.
Fossá og Rauðá.
Undirritun samninga um Búrfellshólmsnámu.
Fundir fjárhagsnefndar SASS.
Fundur með stjórn eldri borgara.
Auka aðalfundur Samtaka Orkusveitarfélaga.
Borun fyrir heitu vatni í Brautarholti.
Seyrufélagið rekstrarform.
2. Lausn frá störfum sem sveitarstjórnarfulltrúi
Karen Óskarsdóttir hefur beðist lausnar tímabundið 
frá setu í sveitarstjórn og nefndum á hennar vegum 
fram til og með 30. september 2024 sökum anna í 
námi og öðrum störfum.
Sveitarstjórn Skeiða- og Gnúpverjahrepps 
samþykkir með fjórum atkvæðum að veita 
Karen Óskarsdóttur tímabundna lausn frá setu í 
sveitarstjórn og nefndum á hennar vegum fram til 
og með 30. september 2024. Gerður Stefánsdóttir, 
næsti varamaður á U-lista gefur ekki kost á sér til 
setu sem aðalmaður í sveitarstjórn vegna annarra 
starfa. Axel Á. Njarðvík tekur sæti Karenar sem 

aðalmaður í sveitarstjórn fyrir hönd U-listans til 
og með 30. september 2024 og bíður sveitarstjórn 
hann velkominn til starfa.
3. Rekstraryfirlit fyrstu 7 mánuði ársins 2023.
 Lagt fram til kynningar óendurskoðuð 
rekstrarskýrsla, ásamt málaflokkayfirliti fyrir 
fyrstu 7 mánuði ársins. Rekstrarafgangur fyrstu 7 
mánuði ársins er 132 millj. sbr. við 58 milljónir á 
sama tíma árið á undan. Tekjur af fasteignaskatti 
eru um 223,8 milljónir á fyrstu sjö mánuðum ársins 
og hækka um 13% á milli ára og hækkar framlag 
frá jöfnunarsjóði hækkar um 23,8%. Laun og 
launatengd gjöld eru að hækka um 7,64% á milli 
ára og annar rekstrarkostnaður hækkar um 14,7%. 
Farið var yfir yfirlit yfir greidda staðgreiðslu fyrstu 
7 mánuði ársins og eru útsvarstekjur að hækka um 
14,5% á milli ára, sbr. uppgjörsyfirlit frá Sambandi 
íslenskra sveitarfélaga. Að auki var lagt fram yfirlit 
yfir fjárfestingar og framkvæmdir síðustu mánaða 
en framkvæmdir í Þjórsárskóla, Leikholti og 
Skeiðalaug ganga vel.
4. Búrfellshólsnáma
Lagður fram til staðfestingar undirritaður samningur 
um Búrfellshólsnámu. Búið er að undirrita 
samninginn af forsætisráðuneytinu, Hólasmára 
ehf og Skeiða- og Gnúpverjahreppi í samræmi við 
niðurstöðu útboðs.
Sveitarstjórn Skeiða- og Gnúpverjahrepps 
staðfestir með fimm atkvæðum fyrirliggjandi 
samning um Búrfellshólmsnámu.
5. Framkvæmdaleyfi Hvammsvirkjunar - 
athugasemdir kærenda og andsvör
  Lagðar fram til kynningar athugasemdir kærenda 
gagnvart greinagerð Skeiða- og Gnúpverjahrepps er 
varðar kæru á framkvæmdaleyfi Hvammsvirkjunar. 
Einnig lögð fram til kynningar ný greinagerð Skeiða- 
og Gnúpverjahrepps sem svarar athugasemdum 
kærenda.
6. Auka aðalfundur Samtaka Orkusveitarfélaga
 Lagt fram fundarboð á auka aðalfund Samtaka 
orkusveitarfélaga þar sem liggja fyrir til samþykktar 
tillögur er varðar tekjur sveitarfélaga af orkuvinnslu. 
Sveitarstjóri óskar eftir samþykki fyrir því að fara 
með atkvæði sveitarfélagsins á fundinum.
Sveitarstjórn Skeiða- og Gnúpverjahrepps 
samþykkir með fimm atkvæðum að Haraldur 
Þór Jónsson fari með atkvæði Skeiða- og 
Gnúpverjahrepps á auka aðalfundi Samtaka 
orkusveitarfélaga.

7. Ábending ráðuneytis um málstefnu 
sveitarfélaga
 Lögð fram hvatning frá innviðaráðuneytinu um að 
sveitarfélög hafi sett sér málstefnu í samræmi við 
ákvæði sveitarstjórnarlaga þar um.
Sveitarstjórn Skeiða- og Gnúpverjahrepps tekur 
undir með innviðaráðuneytinu að mikilvægt 
sé að klára að móta sveitarfélaginu málstefnu. 
Sveitarstjóra og formanni skólanefndar falið að 
kanna áhuga nágrannasveitarfélaga um mögulegt 
samstarf við mótun málstefnu.
8. Beiðni um framlag til Stígamóta
 Lögð fram beiðni Stígamóta þar sem óskað er eftir 
fjárstuðningi og samstarfi um reksturinn.
Sveitarstjórn Skeiða- og Gnúpverjahrepps 
samþykkir með fimm atkvæðum að veita styrk til 
Stígamóta fyrir að fjárhæð 100.000 kr. Gert er ráð 
fyrir framlaginu í fjárhagsáætlun.
9. Ályktun um skógarreiti frá Skógræktarfélagi 
Íslands
 Lagt fram til kynningar bréf frá Skógræktarfélagi 
Íslands þar sem verið er að fylgja eftir ályktun 
frá aðalfundi félagsins um að huga sérstaklega að 
verndun og varðveislu skógarreita, trjálunda og 
grænna svæða innan byggðar og í næsta nágrenni.
10. Fundargerð 265. fundar skipulagsnefndar 
UTU
40.  Skeiðháholt land L166517; Skeiðháholt land 
2; Stofnun lóðar - 2306045
Lögð er fram að nýju umsókn er varðar stofnun 
lóðar úr landi Skeiðháholts lands L166517 ásamt 
uppfærðu lóðablaði þar sem lóðin er nú stærri en 
áður hafði verið sótt um og var synjað. Um er að ræða 
2.447,6 fm lóð sem gert er ráð fyrir að fái staðfangið 
Skeiðháholt land 2. Innan afmörkun lóðarinnar er 
52 fm sumarbústaður á byggingarstigi 1. Aðkoma 
er frá Skeiðháholtsvegi (nr. 321) um aðkomuveg 
að lóðunum Skeiðháholt land L166517 og nýju 
lóðinni. Kvöð er á báðum lóðum um aðkomu um 
sameiginlega innkeyrslu eins og sýnd er á lóðablaði.
Sveitarstjórn Skeiða- og Gnúpverjahrepps gerir 
ekki athugasemd við stofnun lóðarinnar á 
grundvelli meðfylgjandi uppdráttar með fyrirvara 
um lagfærð gögn. Mælist sveitarstjórn til þess að 
staðföng lóðanna verði skilgreind Hádegishóll 1 
og 2.
41. Álfsstaðir L166433; Hulduheimar 2; Stofnun 
lóðar - 2309008
Lögð er fram umsókn er varðar stofnun landeignar 

úr jörð Álfsstaða L166433. Óskað er eftir að stofna 
18 ha spildu sem fái staðfangið Hulduheimar 2. 
Aðkoman að landinu verður frá Vorsabæjarvegi í 
gegnum land Álfsstaða eins og sýnd er á uppdrætti.
Sveitarstjórn Skeiða- og Gnúpverjahrepps gerir 
ekki athugasemd við stofnun landeignarinnar 
né heitið skv. fyrirliggjandi umsókn en tekur 
ekki afstöðu til afmörkunar né stærðar 
upprunajarðarinnar sem fram kemur á 
lóðablaðinu þar sem ekki liggur fyrir samþykki á 
hnitsettri afmörkun hennar. Sveitarstjórn Skeiða- 
og Gnúpverjahrepps samþykkir erindið með fimm 
atkvæðum með fyrirvara um lagfærð gögn.
Hraunvellir L203194; Íbúðarlóðir, 
byggingarreitir gistihúsa og útihúsa; 
Deiliskipulag - 2306034
Lögð er fram tillaga nýs deiliskipulags sem tekur 
til Hraunvalla L203194 eftir auglýsingu. Fyrir er 
deiliskipulag í gildi innan svæðisins. Við gildistöku 
nýs deiliskipulags fellur eldra úr gildi. Í skipulaginu 
felst m.a. skilgreining lóða og byggingarreita fyrir 
íbúðarhús, útihús og gistihús. Umsagnir bárust á 
auglýsingatíma skipulagstillögunnar og eru þær 
lagðar fram við afgreiðslu málsins ásamt uppfærðum 
gögnum.
Sveitarstjórn Skeiða- og Gnúpverjahrepps 
samþykkir með fjórum atkvæðum framlagt 
deiliskipulag eftir auglýsingu. Sveitarstjórn 
telur að brugðist hafi verið við umsögnum sem 
bárust vegna málsins með fullnægjandi hætti 
innan gagnanna. Sveitarstjórn samþykkir að 
deiliskipulagið taki gildi með birtingu auglýsingar 
í B-deild Stjórnartíðinda að lokinni yfirferð 
Skipulagsstofnunar í samræmi við 42. gr. 
skipulagslaga nr. 123/2010.
Haraldur Þór Jónsson vék af fundi við afgreiðslu 
málsins.
43. Hagi 2 L166551; Náma og aðkoma; 
Aðalskipulagsbreyting - 2306043
Lögð er fram tillaga aðalskipulagsbreytingar sem 
tekur til skilgreiningar á námusvæði í landi Haga 2 
L166551. Með breytingunni verður sett inn 1,5 ha 
efnistökusvæði þar sem heimilt er að vinna allt að 
45 þús. m3 af efni. Markmið með breytingunni er að 
heimila meiri efnistöku en getur fallið undir að vera 
til eigin nota og því er skilgreint efnistökusvæði.
Sveitarstjórn Skeiða- og Gnúpverjahrepps 
samþykkir með fimm atkvæðum tillögu 
aðalskipulagsbreytingar til kynningar í samræmi 

við 30. gr. skipulagslaga nr. 123/2010.
44. Útverk L166499; Breytt landnotkun; 
Fyrirspurn - 2308063
Lögð er fram fyrirspurn er varðar breytta landnotkun 
í Skeiða- og Gnúpverjahreppi. Í beiðninni felst að 
landbúnaðarland breytist í skógræktarsvæði.
Sveitarstjórn Skeiða- og Gnúpverjahrepps tekur 
jákvætt í breytta landnotkun á þessu svæði. Svæðið 
er skilgreint sem landbúnaðarland en töluverð 
mýri er á svæðinu sem gerir það ekki hentugt til 
ræktunar og getur því hentað vel til skógræktar.
45. Selhöfðar í Þjórsárdal; Þjónustumiðstöð; 
Deiliskipulag - 2110091
Lögð er fram tillaga er varðar nýtt deiliskipulag að 
Selhöfðum í Þjórsárdal eftir auglýsingu og afgreiðslu 
Skipulagsstofnunar. Um er að ræða deiliskipulag 
sem tekur til ferðamannasvæðis í Sandártungu í 
Þjórsárdal á um 52 ha svæði þar sem m.a. gert er 
ráð fyrir þjónustumiðstöð sem þjóna muni öllum 
Þjórsárdal. Innan deiliskipulags er gert ráð fyrir 
byggingarheimildum fyrir þjónustumiðstöð, 
gistihúsi/smáhúsi, aðstöðuhúsi auk salernishúsa og 
spennistöðvar. Athugasemdir bárust við gildistöku 
málsins af hálfu Skipulagsstofnunar og eru þær 
lagðar fram við afgreiðslu málsins ásamt samantekt 
viðbragða og uppfærðum gögnum.
Sveitarstjórn Skeiða- og Gnúpverjahrepps 
samþykkir með fimm atkvæðum framlagt 
deiliskipulag eftir auglýsingu og afgreiðslu 
Skipulagsstofnunar. Sveitarstjórn telur að 
brugðist hafi verið við umsögn sem barst 
vegna málsins með fullnægjandi hætti innan 

uppfærðra deiliskipulagsgagna og samantektar á 
athugasemdum og viðbrögðum sem lögð eru fram 
við afgreiðslu málsins. Sveitarstjórn samþykkir að 
deiliskipulagið taki gildi með birtingu auglýsingar 
í B-deild Stjórnartíðinda. Gögnin verði send 
Skipulagsstofnun til varðveislu í samræmi við 42. 
gr. skipulagslaga nr. 123/2010.
11. Fundargerð 8. fundar afréttarmálanefndar
Fundargerð lögð fram til kynningar
12. Fundargerð starfsnefndar Samtaka 
orkusveitarfélag 5. september 2023
Fundargerð lögð fram til kynningar
 13.  Fundargerð 319. fundar stjórnar SOS
Fundargerð lögð fram til kynningar
 14. Fundargerð 230. fundar Heilbrigðisnefndar 
Suðurlands
Fundargerð lögð fram til kynningar
 15. Fundargerð 932. fundar stjórnar Sambands 
Ísl. Sveitarfélaga
Fundargerð lögð fram til kynningar.
16. Fundargerð 13. fundar Héraðsnefndar 
Árnesinga
Fundargerð lögð fram til kynningar.
Fundi slitið kl. 11:00. Næsti fundur sveitarstjórnar 
ákveðinn miðvikudaginn 4. október, kl. 9.00, í 
Árnesi.

